
పనుపునఁ దపము సల్ప నగారి కైతవంబునఁ బరిచర్య సల్పుచు వినీతుఁ

డై యుండి యొక్కనాఁ డంఘ్రి నెన్నెఱులంట నశుచియై కూర్కునయ్యతివకుక్షిఁ



	 







	గీ.	
దూఱి గర్భంబుఁ బవి నేను తునుకలుగ నొ, నర్ప నవి సప్తమారుతినాఁ జెలంగె

నాశరులతల్లి వసియించు నప్పు డిప్పు, రము గుశప్లవమనుకాన రవికులీన.

	క.	
పొడమెన్ సుకృతి యలంబస, యెడ నొకఁడు విశాలుఁ డనఁగ నిక్ష్వాకునకుం

గొడు కతనిపేరి దఘమున, కెడయీదు విశాల యయ్యు నిది రఘువీరా!

	చ.	
సుమతినృపాలుఁ డేలుపురిఁ జూత మనం జని మువ్వు రాధరా

రమణుసపర్య గైకొని పురందరుఁ డేజడదారి నారిపైఁ

దమి గతశోకుఁడై పిదపఁ దాల్చె నజాండభరంబు నట్టిగౌ

తమజటి యున్నయాశ్రమపదంబు కుఱంగటత్రోవఁ బోవఁగన్.

	క.	
పాషాణ మొకటి రఘుకుల, భూషామణి పదపరాగములు పైసోఁకన్

యోషాతిలకం బగుచుఁ దు, రాషాడరవిందగంధిరహిఁ జూపట్టెన్.

	మ.	
మనువంశేంద్రుపదాబ్జరేణువు పయిం బాఱంగ నెమ్మోము కౌ

ను నెఱుల్ పొక్కిలి పాణిపాదములు కన్నుల్ పుష్కరచ్ఛాయ మ

య్యె నయారే యనఁ బద్మవాసనలు మేనెల్లం గన న్నోఁచియుం

జనుదోయి న్విడదయ్యె శైలగరిమస్వాభావ్య మయ్యింతికిన్.

	గీ.	
అరిది యనఁగఁజెల్లదె రజోగుణమె ఖేద, మునకు మోదమునకు మూలమగుట

రజమువలన వికృతి భజియించిన యహల్య, ప్రకృతిఁ దాల్పె రామపదరజమున.

	సీ.	
తనచంచలత వాయ దని తపంబొనరించు తొలకరిమెఱుఁగొ యీతలిరుఁబోఁడి

హరసాంధ్యకృతిధాటి ధరకు జాఱినసుధాకరరేఖయేమొ యీకంబుకంఠి

వసుమతి తనపేరు వాసింపఁ గన్న పైఁడిసలాకయేమొ యీబిసరుహాక్షి

తన చెలికాని కామని కనంగుఁ డొసంగిన కృపాణియేమొ యీనలినపాణి



	 







	గీ.	
యనఁదగు నహల్యయాతిథ్యమునకు నలరి

కౌశికుఁడు రాఘవులతోడఁ గదలి యంత

జనక మఘవాటి కరుగఁ బూజన మొనర్చి

యనకులునితో శతానందుఁ డిట్టులనియె.

రామలక్ష్మణులకు శతానందుఁడు గాధేయవృత్తాంతముం జెప్పుట




	శా.	
కన్యాకుబ్జపురి న్వసించునపు డీగాధేయుఁ డక్షౌహిణీ

సైన్యంబుం గొని యొక్కనాఁడు మృగయాజాతాశయానందుఁడై

"https://te.wikisource.org/w/index.php?title=పుట:Chanpuramayanam018866mbp.pdf/53&oldid=315536" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 15 అక్టోబరు 2020న 08:03కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

